
				এই পাতাটির মুদ্রণ সংশোধন করা প্রয়োজন। 
ভূদেব মুখোপাধ্যায় à o)
O
প্রাট সাহেব ভূদেববাবুকেই এডুকেশন গেজেটের সম্পাদক নিযুক্ত করিবার অনুরোধ করিয়াছিলেন । কিন্তু গবৰ্ণমেণ্ট দেশীয় কোনও ব্যক্তিকে রাজনৈতিক সংবাদাদি-প্ৰদানে সঙ্কোচ বোধ করায় লণ্ডন মিশনের রেভারেণ্ড স্মিথ উহার প্রথম সম্পাদক নিযুক্ত হন (১৮৫৬ খ্ৰীষ্টাব্দ)। তঁহার সহকারী হইয়াছিলেন পদ্মিনী”-রচয়িত স্বৰ্গীয় রঙ্গলাল বন্দ্যোপাধ্যায়। রেভারেণ্ড স্মিথ বিলাত চলিয়া যাইলে গবর্ণমেণ্ট ৬/ প্যারিচণ সরকার মহাশয়কে মাসিক ৩০০২ টাকা বেতনে এডুকেশন গেজেটের সম্পাদক নিযুক্ত করেন। ১৮৬৮ খ্ৰীষ্টাব্দে ইষ্টাৰ্ণ বেঙ্গল ষ্টেট রেলপথের শ্যামনগর ষ্টেশনে ট্ৰেণ-সংঘর্ষ হইয়াছিল। ইহাতে হতাহতের সংখ্যা সম্বন্ধে গবৰ্ণমেণ্টের রিপোটের প্রতি লোকের সন্দেহ হইয়াছিল। এডুকেশন গেজেটে এ সম্বন্ধে যে প্ৰবন্ধ বাহির হইয়াছিল তাহার ফলে গবৰ্ণমেণ্ট ৬% প্যারীচরণ সরকারকে কিছু অনুযোগ করেন। ইহার ফলে তিনি কাৰ্য্যে ইস্তফা দেন ।
অতঃপর শিক্ষণবিভাগের ডিরেক্টর ভূদেববাবুকে হঁহার সম্পাদক তইবার জন্য অনুরোধ করেন। ভূদেবাবু বলেন,-প্রাট সাহেবের অনুরোধ উপেক্ষা করিয়া আপনার আমাকে প্ৰথমে সম্পাদক-পদ দেন। নাই, স্মিথ সাহেবকে দিয়াছিলেন । তার পর স্মিথ সাহেব বিলাত যাইলে প্যারীবাবুকে সম্পাদক করিলেন, আমাকে করিলেন না। আমি দুইবার উপেক্ষিত হইয়াছি, এখন আমি ইহার সম্পাদক হইতে ইচ্ছা করি না ।
বাস্তবিক সে সময়ে এডুকেশন গেজেটের দুনাম রাটিয়াছিল। গবর্ণমেণ্ট কাগজের মৰ্য্যাদা রক্ষার জন্য খ্যাতনামা কোন ব্যক্তি উহার সম্পাদক হন ইহাই পাইতেছিলেন। সেইজন্য শিক্ষাবিভাগের ডিরেক্টর আটকিনসন সাহেব ভূদেববাবুকে সম্পাদক হইবার জন্য অনুরোধ করেন। কিন্তু তিনি উহা প্ৰত্যাখ্যান করিলে আটকিনসন

